
deuoit choifir quelques vas pour cefte miffion. Plu-
fieurs fe prefenterent pour eftre de la partie, comme
eft la couftume en telles expeditions beaucoup pe-
nibles, & peu honorables; & entre autres fe prefenta
le P. Pierre Biard, enfeignant [ 124] pour lors la
Theologie a Lyon, Dieu vouluft que ledit Pere fut
choifi, & enuoyé a Bourdeaux fur la fin de ’an 1608.
Parce qu'on penfoit a Lyon, que le project d’vn
Prince tant efficace, ayant efté fignifié dés tant de
mois, 1’execution n’en pouuoit eftre que bien proche.
Mais le P. Biard fut autant deceu du lieu, que du
temps. Car a Bourdeaux on fut eftonné, quand on
ouyt ce pourquoy il y venoit. Nulle nouuelle d’em-
barquement pour Canada, ouy bien du debris, & def-
route paffée, de laquelle chacun philofophoit a fa
fagcon. Nul appreft, nul bruit ou nouuelle.

Sur la fin de I’an {uiuant 1609. Le fieur de Potrin-
court vint a Paris, out fa Majefté ayant fceu, que
contre fon opinion ledit fieur n’auoit bougé de
France (car le Roy le croyoit auoir paffé la mer auffi
[125] toft apres auoir obtenu la confirmation de Port
Royal.) Il {e fafcha cotre luy. Dequoy ledit fieur
fort touché, refpondit, que puis que fa Majefté auoit
ceft affaire tant a coeur deflors il prenoit congé d’elle,
& que de ce pas il s’en alloit mettre ordre a s’equip-
per pour fon voyage. Or le P. Coton, qui eftoit en
peine pour le Pere Biard, & pour la grande femonce,
qu’il auoit faict au nom du Roy, ayant {ceu le congé
prins du fieur de Potrincourt, 1'alla trouuer, & luy
offrit compagnie d’aucuns de fon Ordre. Il receut
refponfe que mieux feroit d’attendre 1’an {uiuant;
qu'aufli toft eftit arriué 2 Port Royal il renuoyeroit
fon fils en France; & qu’auec iceluy toutes chofes



